
■ OPINIUNS

Ina maltscheccadad d’attaccar nies augsegner
Igl ei ina maltschecadad da Mar-
cus Mazzetta d’attaccar nies ple-
von sur Bronislaw Krawiec sin  ta-
la maniera. Sur Bronislaw ha segir
mai schau pigliar en Marcus Ma-
zzetta zacu e zanua. Tgei che
schabegia en nossa pleiv da Sum-
vitg va tier nuot ad in parochian
da Trun. Danunder pren Marcus
Mazzetta informaziuns nunveras
per offender sin tala moda in bien
e premurau spiritual. Vus da
Trun haveies quitau da Vossa
pleiv. Momentan ha Trun buca
plevon. Avon 15 onns ei quei me-
demamein stau il cass. Quei ei
buca grond renomé. Nus da
Sumvitg lessen mo  dir a Marcus
Mazzetta da haver quitau per se-
sez e da schar nus cumbien.

Sur Bronislaw Krawiec ei in
bien e perdert spiritual. El lai bu-
ca blasfemar Jesus el tabernachel,
persuenter mereta el respect ed
engraziament. Tier sia installa-
ziun che ha giu liug ils 20 da no-

vember 2002 ha sur Bronislaw
Krawiec obteniu sco niev plevon
da Sumvitg ord maun dil sur de-
can Marcus Flury la clav dil taber-
nachel e la clav dalla baselgia pa-
rochiala dedicada a s. Gion Batte-
sta ed a s. Mudest. Aschia ei sur
Bronislaw responsabels per tut
quei che schabegia cul taberna-
chel e culla baselgia.

A caschun da sia viseta pasto-
rala a nossa pleiv dils 11 da scha-
ner 2004 ha il prelat e vicari ge-
neral sur Vitus Huonder detg en
siu priedi claramein il suandont:
«La baselgia ei la casa da Diu e
buca ina sala da teater.» Quels
plaids da sur Huonder stuessen
restar en buna memoria a tuts
parochiants da Sumvitg. in ante-
riur plevon da Sumvitg ha detg
avon entgins onns en siu priedi:
«Sco Ti ei staus cun Tiu frar,
aschia ei Dieus ina gada cun Tei.»
Quels plaids valan  per tuts, per
ils lur e per nus. Buns spirituals

ein periclitai da nauscha critica.
Els vegnan buca acceptai da lur
agens confrars. Il papa, il grep,
vegn criticaus, in bien uestg per-
sequitaus e sgomiaus perquei
ch’el perdeghescha la verdad.
Giuvens spirituals svizzers e digl
exteriur vegnan buca acceptai da
certa glieud perquei che quella
tratga saver tut meglier che ils pa-
sturs dallas olmas. Ils affons van
lu era buca pli a survir messa.
Survir messa ei in survetsch agl
Altissim. Quei stuessen ils geni-
turs explicar a lur affons. Ei quei
cuminonza da pleiv sche scadin
fa tgei che para e plai?

El decuors dils davos treis
onns ein quater plevons che pa-
storavan en Surselva svani suenter
ina buna pastoraziun ord lur
pleivs. In auter ha midau pleiv e
restaus en Surselva nua che el pa-
storescha aunc oz ed ei stimaus e
respectaus da ses parochiants.

In renomau scribent ro-

montsch ha scret avon onn ils
suandont: «Mintga plevon fa oz
(da lezzas uras) sez ina baselgia
per el en baselgia ed ord baselgia.»
Oz eis ei aschi lunsch che mintga
fideivel  fa quei che plai. En la ba-
selgia catolica eis ei vegniu rut ils
davos decennis fetg bia porcella-
na. Quei che ei aunc avon maun
vegn destruiu. Nua meina quei?
Vegli Niessegner pertgirar nus
tuts dalla perdiziun. Ses plaids su-
lets ein aunc consolonts. Jeu re-
stel cun Vus entochen la fin e las
portas digl uffiern vegan mai a
surventscher mia baselgia. Jesus
Cristus persuls sa far uorden en
sia Basegia. El vegn a far in di
uorden cun lucifer e sia cua. Ina
dunna e mumma da nossa pleiv
da Sumvitg ha detg avon in
temps a mi: «Quels che s’empon
da quels disvaris en nossa pleiv,
ston aunc in di dar quen a Diu
persuenter.»

Adolfina Candinas, Sumvitg

Blackbox
Lectura captivanta, divertenta cun tematica seriusa

■ (LR/kk) Il bel giuven Jacko scappa
d’ina gruppa cultic-mistica e chatta –
cun agid da la clevera Flex e da ses
aug Conny - puspè tar sasez. Il nov cu-
desch «Blackbox» da Barbara Büch-
ner, scrit plain tempo e tensiun, è cum-
parì dacurt tar la Lia rumantscha.
Flex, ina matta da 16 onns, è leda da pu-
dair svanir dal pitschen caf lungurus ed
ir a star cun sia mamma en ina gronda
citad. Tar la midada gidan si’onda Petra e
ses aug Conny. Sin via en la citad vegnan
els fermads da dus umens curius che
tschertgan in giuven «nar» ch’è fugì or
dal sanatori! Aug Conny na crai betg
propi questa istorgia. El chatta il giuven
Jacko ed al prenda cun els en la citad. Ma
tgi è propi il giuven che na lascha betg or
d’egl ses cudesch verd? Tge ha el da far
cun quels dus umens misterius? E tge è la
Blackbox ch’el tema sco la mort? Flex,
clevera, allegra e curaschusa s’inamure-
scha dal bel giuven che raquinta ina
manzegna suenter l’autra a ses liberaturs.
I cumenza ina cursa plain tensiun cun il
temp e cun in pèr figuras dubiusas.

Quest cudesch, che elavura ina tematica seriu-
sa cun fin sensori psicologic, è adattà per il
stgalim aut (a partir da 12 onns) e po vegnir re-
tratg tar la Lia rumantscha u tar tut las librarias
che vendan cudeschs rumantschs. 
Pretsch: fr. 14.00 il toc. 

Schar la crappa 
giun plaun

■ PLED PER LA DUMENGIA

Il frontispizi dal 
cudesch Blackbox
ch’è cumparì dacurt.

MAD

Annunzias da mort per La Quotidiana
venderdis, sonda e dumengia

direct alla redacziun LQ

Via Centrala 4, 7130 Glion

tel. 081 920 07 10; fax 081 920 07 15

e-mail: redaktion-lq@suedostschweiz.ch

Pertge l’amur da Dieus
è vegnida plantada en noss cors tras il Spiert sontg

ch’è dà a nus

